
Chandralokah

சந்த்³ராலோக:

Document Information

Text title : Chandralokah

File name : chandrAlokaH.itx

Category : misc, sahitya, appayya-dIkShita

Location : doc_z_misc_general

Author : Jayadevakavi

Transliterated by : Sira Athale

Proofread by : Sira Athale

Description/comments : Alankarashastra

Latest update : April 20, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

April 20, 2025

sanskritdocuments.org



Chandralokah

சந்த்³ராலோக:

॥ ஶ்ரீ: ॥

1. ப்ரத²மோ மயூக:² । அத² வாக்³விசார: ।
ஶ்ரீக³ணேஶாய நம: ।
உச்சைரஸ்யதி மந்த³தாமரஸதாம் ஜாக்³ரத்கலங்கை³ரவ-

த்⁴வம்ஸம் ஹஸ்தயதே ச யா ஸுமநஸாமுல்லாஸிநீ மாநஸே ।
து³ஷ்டோத்³யந்மத³நாஶநார்சிரமலா லோகத்ரயீத³ர்ஶிகா
ஸா நேத்ரத்ரிதயீவ க²ண்ட³பரஶோர்வாக்³தே³வதா தீ³வ்யது ॥ 1॥
ஹம் ஹோ சிந்மயசித்தசந்த்³ரமணய:ஸம்வர்த⁴யத்⁴வம் ரஸாந்-
ரே ரே ஸ்வைரிணி நிர்விசாரகவிதே மாஸ்மத்ப்ரகாஶீப⁴வ ।
உல்லாஸாய விசாரவீசிநிசயாலங்காரவாராந்நிதே⁴-
ஶ்சந்த்³ராலோகமயம் ஸ்வயம் விதநுதே பீயூஷவர்ஷ: க்ரு’தீ ॥ 2॥
யுக்த்யாஸ்வாத்³யலஸத்³ரஸைகவஸதி:ஸாஹித்யஸாரஸ்வத-
க்ஷீராம்போ⁴தி⁴ரகா³த⁴தாமுபத³த⁴த்ஸேவ்ய:ஸமாஶ்ரீயதாம் ।
ஶ்ரீரஸ்மாது³பதே³ஶகௌஶலமயம் பீயூஷமஸ்மாஜ்ஜக³-
ஜ்ஜாக்³ரத்³பா⁴ஸுரபத்³மகேஶரஶய:ஶீதாம்ஶுரஸ்மாத்³பு³தா:⁴ ॥ 3॥
தம் பூர்வாசார்யஸூர்யோக்திஜ்யோதிஸ்தோமோத்³க³மம் ஸ்தும: ।
யம் ப்ரஸ்தூய ப்ரகாஶந்தே மத்³கு³ணாஸ்த்ரஸரேணவ: ॥ 4॥
நாஶங்கநீயமேதேஷாம் மதமேதேந தூ³ஷ்யதே ।
கிம் து சக்ஷுர்ம்ரு’கா³க்ஷீணாம் கஜ்ஜலேநேவ பூ⁴ஷ்யதே ॥ 5॥
ப்ரதிபை⁴வ ஶ்ருதாப்⁴யாஸஸஹிதா கவிதாம் ப்ரதி ।
ஹேதுர்ம்ரு’த³ம்பு³ஸம்ப³த்³தா⁴ பீ³ஜமாலா லதாமிவ ॥ 6॥
நிர்தோ³ஷா லக்ஷணவதீ ஸரீதிர்கு³ணபூ⁴ஷணா ।
ஸாலங்காரரஸாநேகவ்ரு’த்திர்வாக்காவ்யநாமபா⁴க் ॥ 7॥
அங்கீ³கரோதி ய: காவ்யம் ஶப்³தா³ர்தா²வநலங்க்ரு’தீ ।
அஸௌ ந மந்யதே கஸ்மாத³நுஷ்ணமநலம் க்ரு’தீ ॥ 8॥

சந்த்³ராலோக:

விப⁴க்த்யுத்பத்தயே யோக:³ ஶாஸ்த்ரீய: ஶப்³த³இஷ்யதே ।
ரூட⁴யௌகி³கதந்மிஶ்ரை: ப்ரபே⁴தை:³ஸ புநஸ்த்ரிதா⁴ ॥ 9॥
அவ்யக்தயோக³நிர்யோக³யோகா³பா⁴ஸைஸ்த்ரிதா⁴ऽதி³ம: ।
தே ச வ்ரு’க்ஷாதி³பூ⁴வாதி³மண்ட³பாத்³யா யதா²க்ரமம் ॥ 10॥
ஶுத்³த⁴தந்மூலஸம்பி⁴ந்நப்ரபே⁴தை³ர்யௌகி³கஸ்த்ரிதா⁴ ।
தே ச ப்⁴ராந்திஸ்பு²ரத்காந்திகௌந்தேயாதி³ஸ்வரூபிண: ॥ 11॥
தந்மிஶ்ரோऽந்யோந்யஸாமாந்யவிஶேஷபரிவர்தநாத் ।
நீரதி: ⁴ பங்கஜம் ஸௌத⁴ம் ஸாக³ரோ பூ⁴ருஹ: ஶஶீ ॥ 12॥
க்ஷீரநீரதி⁴ராகாஶபங்கஜம் தேந ஸித்⁴யதி ।
விப⁴க்த்யந்தம் பத³ம் வாக்யம் தத்³வ்யூஹோऽர்த²ஸமாப்தித: ॥ 13॥
யுக்தார்தா²நாம் தாம் ச விநா க²ண்ட³காவ்யம் ஸ இஷ்யதே ।
வாக்யம் ச க²ண்ட³வாக்யம் ச பத³மேகமபி க்வசித் ॥ 14॥
தூ⁴மவத்த்வாதி³தி யதா² தே³வேத்யாமந்த்ரணம் யதா² ।
வாக்யாந்யேகார்த²விஶ்ராந்தாந்யாஹுர்வாக்யகத³ம்ப³கம் ॥ 15॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
அநேநாऽஸாவாத்³ய:ஸுகவிஜயதே³வேந ரசிதே
சிரம் சந்த்³ராலோகே ஸுக²யது மயூக:²ஸுமநஸ: ॥ 16॥
இதி ஶ்ரீஜயதே³வகவிவிரசிதே சந்த்³ராலோகாலங்காரே வாக்³விசாரோ நாம ப்ரத²மோ
மயூக:² ।

2. த்³விதீயோ மயூக:² । அத² தோ³ஷா: ।
ஸ்யாச்சேதோவிஶதா யேந ஸக்ஷதா ரமணீயதா ।
ஶப்³தே³ऽர்தே² ச க்ரு’தோந்மேஷம் தோ³ஷமுத்³கோ⁴ஷயந்தி தம் ॥ 1॥
ப⁴வேச்ச்²ருதிகடுர்வர்ண: ஶ்ரவணோத்³வேஜநே படு: ।
ஸம்வித்³க³தே வ்யாகரணவிருத்³த⁴ம் ச்யுதஸம்ஸ்க்ரு’தி ॥ 2॥
அப்ரயுக்தம் தை³வதாதி³ஶப்³தே³ பும்லிங்க³தாதி³கம் ।
அஸமர்த²ம் து ஹந்த்யாதே:³ ப்ரயோகோ³ க³மநாதி³ஷு ॥ 3॥
ஸ ஹந்தி ஹந்த காந்தாரே காந்த:குடிலகுந்தல: ।
நிஹதார்த²ம் லோஹிதாதௌ³ ஶோணிதாதி³ப்ரயோக³த: ॥ 4॥
வ்யநக்த்யநுசிதார்த²ம் யத் பத³மாஹுஸ்ததே³வ தத் ।

சந்த்³ராலோக:

இயமத்³பு⁴தஶாக்²யக்³ரகேலிகௌதுகவாநரீ ॥ 5॥
நிரர்த²கம் துஹீத்யாதி³ பூரணைகப்ரயோஜநம் ।
அர்தே² வித³த⁴தி³த்யாதௌ³ த³த⁴தா³த்³யமவாசகம் ॥ 6॥
த⁴த்தே நப⁴ஸ்தலம் பா⁴ஸ்வாநருணம் தருணை: கரை: ।
ஏகாக்ஷரம் விநா பூ⁴ப்⁴ரூக்ஷ்மாதி³கம் க²தலாதி³வத் ॥ 7॥
அஶ்லீலம் த்ரிவித⁴ம் வ்ரீடா³ஜுகு³ப்ஸாऽமங்க³ளாத்மநா ।
ஆஹ்லாத³ஸாத⁴நம் வாயு: காந்தாநாஶே ப⁴வேத் கத²ம் ॥ 8॥
ஸ்யாத்³வ்யர்த²மிஹ ஸந்தி³க்³த⁴ம் நத்³யாம் யாந்தி பதத்ரிண: ।
ஸ்யாத³ப்ரதீதம் ஶாஸ்த்ரைகக³ம்யம் வீதாऽநுமாதி³வத் ॥ 9॥
ஶிதி²லம் ஶயநே லில்யே மச்சித்தம் தே ஶஶிஶ்ரியி ।
மஸ்தபிஷ்டகடீலோஷ்டக³ல்லாதி³ க்³ராம்யமுச்யதே ॥ 10॥
நேயார்த²ம் லக்ஷணாத்யந்தப்ரஸராத³மநோஹரம் ।
ஹிமாம்ஶோர்ஹாரதி⁴க்காரஜாக³ரே யாமிகா: கரா: ॥ 11॥
க்லிஷ்டமர்தோ² யதீ³யோऽர்த²ஶ்ரேணிநி:ஶ்ரேணிம்ரு’ச்ச²தி ।
ஹரிப்ரியாபித்ரு’வதூ⁴ப்ரவாஹப்ரதிமம் வச: ॥ 12॥
அவிம்ரு’ஷ்டவிதே⁴யாம்ஶ:ஸமாஸபிஹிதே விதௌ⁴ ।
விஶந்தி விஶிக²ப்ராயா: கடாக்ஷா: காமிநாம் ஹ்ரு’தி³ ॥ 13॥
அபராதீ⁴ந இத்யாதி³ விருத்³த⁴மதிக்ரு’ந்மதம் ।
அந்யஸங்க³தமுத்துங்க³ஹாரஶோபி⁴பயோத⁴ரௌ ॥ 14॥
ரஸாத்³யநுசிதே வர்ணே ப்ரதிகூலாக்ஷரம் விது:³ ।
ந மாமங்க³த³ ஜாநாஸி ராவணம் ரணதா³ருணம் ॥ 15॥
யஸ்மிந்நுபஹதோ லுப்தோ விஸர்க³இஹ தத்ததா² ।
குஸந்தி: ⁴ படவாக³ச்ச² விஸந்தி⁴ர்ந்ரு’பதீ இமௌ ॥ 16॥
ஹதவ்ரு’த்தமநுக்தோऽபிச்ச²ந்தோ³தோ³ஷஶ்சகாஸ்தி சேத் ।
விஶாலலோசநே ! பஶ்யாம்ப³ரம் தாராதரங்கி³தம் ॥ 17॥
ந்யூநம் த்வத்க²ட்³க³ஸம்பூ⁴தயஶ:புஷ்பம் நப⁴ஸ்தடம் ।
அதி⁴கம் ப⁴வத: ஶத்ரூந் த³ஶத்யஸிலதாப²ணீ ॥ 18॥
கதி²தம் புநருக்தா வாக் ஶ்யாமாப்³ஜஶ்யாமலோசநா ।
விக்ரு’தம் தூ³ரவிக்ரு’தைரையரு:குஞ்ஜரா: புரம் ॥ 19॥
பதத்ப்ரகர்ஷம் ஹீநாऽநுப்ராஸாதி³த்வே யதோ²த்தரம் ।
க³ம்பீ⁴ராரம்ப⁴த³ம்போ⁴லிபாணிரேஷ:ஸமாக³த: ॥ 20॥
ஸமாப்தபுநராத்தம் ஸ்யாதே³ஷ பீயூஷபா⁴ஜநம் ।

சந்த்³ராலோக:

நேத்ராநந்தீ³ துஷாராம்ஶுருதே³த்யம்பு³தி⁴பா³ந்த⁴வ: ॥ 21॥
அர்தா⁴ந்தரபதா³பேக்ஷிக்ரீடா³ந்ரு’த்யேஷு ஸஸ்மிதம் ।
மோகா⁴ரம்ப⁴ம் ஸ்தும: ஶம்பு⁴மர்த⁴ரம்போ⁴ருவிக்³ரஹம் ॥ 22॥
அப⁴வந்மதயோக:³ஸ்யாந்ந சேத³பி⁴மதோऽந்வய: ।
யேந ப³த்³தோ⁴ऽம்பு³தி⁴ர்யஸ்ய ராமஸ்யாநுசரா வயம் ॥ 23॥
த்³விஷாம் ஸம்பத³மாச்சி²த்³ய ய: ஶத்ரூந் ஸமபூரயத் ।
அஸ்தா²நஸ்த²ஸமாஸம் ந வித்³வஜ்ஜநமநோரமம் ॥ 24॥
மித:² ப்ரு’த²க்³வாக்யபதை:³ஸங்கீர்ணம் யத்ததே³வ தத் ।
வக்த்ரேண ப்⁴ராஜதே ராத்ரி: காந்தா சந்த்³ரேண ராஜதே ॥ 25॥
ப்³ரஹ்மாண்ட³ம் த்வத்³யஶ:பூரக³ர்பி⁴தம் பூ⁴மிபூ⁴ஷண ।
ஆகர்ணய பய:பூர்ணஸுவர்ணகலஶாயதே ॥ 26॥
ப⁴க்³நப்ரக்ரமமாரப்³த⁴ஶப்³த³நிர்வாஹஹீநதா ।
அக்ரம: க்ரு’ஷ்ண பூஜ்யந்தே த்வாமநாராத்⁴ய தே³வதா: ॥ 27॥
அமதார்தா²ந்தரம் முக்²யேऽமுக்²யேநார்தே² விரோத⁴க்ரு’த் ।
த்யக்தஹாரமுர: க்ரு’த்வாஶோகேநாலிங்கி³தாऽங்க³நா ॥ 28॥
அபுஷ்டார்தோ² விஶேஷ்யே சேந்ந விஶேஷோ விஶேஷணாத் ।
விஶந்தி ஹ்ரு’த³யம் காந்தாகடாக்ஷா: க²ஞ்ஜநத்விஷ: ॥ 29॥
கஷ்ட:ஸ்பஷ்டாவபோ³தா⁴ர்த²மக்ஷமோ வாச்யஸந்நிப:⁴ ।
வ்யாஹதஶ்சேத்³விரோத:⁴ ஸ்யாந்மித:² பூர்வாபரார்த²யோ: ॥ 30॥
ஸஹஸ்ரபத்ரமித்ரம் தே வக்த்ரம் கேநோபமீயதே ।
குதஸ்தத்ரோபமா யத்ர புநருக்த:ஸுதா⁴கர: ॥ 31॥
து³ஷ்க்ரமக்³ராம்யஸந்தி³க்³தா⁴ஸ்த்ரயோ தோ³ஷா: க்ரமாத³மீ ।
த்வத்³ப⁴க்த: க்ரு’ஷ்ண ! க³ச்சே²யம் நரகம் ஸ்வர்க³மேவ வா ॥ 32॥
ஏகம் மே சும்ப³நம் தே³ஹி தவ தா³ஸ்யாமி கஞ்சுகம் ।
ப்³ரூத கிம் ஸேவ்யதாம் சந்த்³ரமுகீ²சந்த்³ரகிரீடயோ: ॥ 33॥
அநௌசித்யம் கீர்திலதாம் தரங்க³யதி ய:ஸதா³ ।
ப்ரஸித்³த்⁴யா வித்³யயா வாபி விருத்³த⁴ம் த்³விவித⁴ம் மதம் ॥ 34॥
ந்யஸ்தேயம் பஶ்ய கந்த³ர்பப்ரதாபத⁴வளத்³யுதி: ।
கேதகீ ஶேக²ரே ஶம்போ⁴ர்த⁴த்தே சந்த்³ரகலாதுலாம் ॥ 35॥
ஸாமாந்யபரிவ்ரு’த்தி:ஸ்யாத் குண்ட³லச்ச²விவிக்³ரஹா ।
விஶேஷபரிவ்ரு’த்தி:ஸ்யாத்³வநிதா மம சேதஸி ॥ 36॥
த்³வே ஸ்த:ஸஹசராऽசாருவிருத்³தா⁴ந்யோந்யஸங்க³தீ ।

த்⁴வாங்க்ஷா:ஸந்தஶ்ச தநயம் ஸ்வம் பரஞ்ச ந ஜாநதே ॥ 37॥
ஸரோஜநேத்ர புத்ரஸ்ய முகே²ந்து³மவலோகய ।
பாலயிஷ்யதி தே கோ³த்ரமஸௌ நரபுரந்த³ர: ॥ 38॥
பதே³ தத³ம்ஶே வாக்யாம்ஶே வாக்யே வாக்யகத³ம்ப³கே ।
யதா²நுஸாரமப்⁴யூஹேத்³தோ³ஷாந் ஶப்³தா³ர்த²ஸம்ப⁴வாந் ॥ 39॥
தோ³ஷமாபதிதம் ஸ்வாந்தே ப்ரஸரந்தம் விஶ‍்ரு’ங்க²லம் ।
நிவாரயதி யஸ்த்ரேதா⁴ தோ³ஷாங்குஶமுஶந்தி தம் ॥ 40॥
தோ³ஷே கு³ணத்வம் தநுதே தோ³ஷத்வம் வா நிரஸ்யதி ।
ப⁴வந்தமத² வா தோ³ஷம் நயத்யத்யாஜ்யதாமஸௌ ॥ 41॥
முக²ம் சந்த்³ரஶ்ரியம் த⁴த்தே ஶ்வேதஶ்மஶ்ருகராங்குரை: ।
அத்ர ஹாஸ்யரஸோத்³தே³ஶே க்³ராம்யத்வம் கு³ணதாம் க³தம் ॥ 42॥
தவ து³க்³தா⁴ப்³தி⁴ஸம்பூ⁴தே: கத²ம் ஜாதா கலங்கிதா ।
கவீநாம் ஸமயாத்³வித்³யாவிருத்³தோ⁴ऽதோ³ஷதாம் க³த: ॥ 43॥
த³தா⁴ர கௌ³ரீ ஹ்ரு’த³யே தே³வம் ஹிமகராங்கிதம் ।
அத்ர ஶ்லேஷோத³யாந்நைவ த்யாஜ்யம் ஹீதி நிரர்த²கம் ॥ 44॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
த்³விதீயஸ்தேநாஸௌ ஸுகவிஜயதே³வேந ரசிதே
சிரம் சந்த்³ராலோகே ஸுக²யது மயூக:²ஸுமநஸ: ॥ 45॥
இதி ஶ்ரீஜயதே³வகவிவிரசிதே சந்த்³ராலோகாலங்காரே தோ³ஷநிரூபணோ
(தோ³ஷவிசாரோ) நாம த்³விதீயோ மயூக:² ।

3. த்ரு’தீயோ மயூக:² । அத²லக்ஷணாநி ।
அல்பாக்ஷரா விசித்ரார்த²க்²யாதிரக்ஷரஸம்ஹதி: ।
உஷாகாந்தேநாநுக³த: ஶூர: ஶௌரிரயம் புந: ॥ 1॥
ஶோபா⁴ க்²யாதோऽபி யத்³தோ³ஷோ கு³ணகீர்த்யா நிஷித்⁴யதே ।
முதா⁴ நிந்த³ந்தி ஸம்ஸாரம் கம்ஸாரிர்யத்ர பூஜ்யதே ॥ 2॥
அபி⁴மாநோ விசாரஶ்சேதூ³ஹிதார்த²நிஷேத⁴க்ரு’த் ।
இந்து³ர்யதி³ கத²ம் தீவ்ர:ஸூர்யோ யதி³ கத²ம் நிஶி ॥ 3॥
ஹேதுஸ்த்யக்த்வா ப³ஹூந் பக்ஷாந் யுக்த்யைகஸ்யாவதா⁴ரணம் ।
நேந்து³ர்நார்கோऽயமௌர்வாக்³நி:ஸாக³ராது³த்தி²தோ த³ஹந் ॥ 4॥

ப்ரதிஷேத: ⁴ ப்ரஸித்³தா⁴நாம் காரணாநாமநாத³ர: ।
ந யுத்³தே⁴ந ப்⁴ருவோ:ஸ்பந்தே³நைவ வீரா நிபாதிதா: ॥ 5॥
நிருக்தம் ஸ்யாந்நிர்வசநம் நாம்ந:ஸத்யம் ததா²ந்ரு’தம் ।
ஈத்³ரு’ஶைஶ்சரிதை ராஜந் ஸத்யம் தோ³ஷாகரோ ப⁴வாந் ॥ 6॥
ஸ்யாந்மித்²யாத்⁴யவஸாயஶ்சேத³ஸதீ ஸாத்⁴யஸாத⁴நே ।
சந்த்³ராம்ஶுஸூத்ரக்³ரதி²தாம் நப:⁴புஷ்பஸ்ரஜம் வஹ ॥ 7॥
ஸித்³தி: ⁴ க்²யாதேஷு சேந்நாம கீர்த்யதே துல்யதோக்தயே ।
யுவாமேவேஹ விக்²யாதௌ த்வம் ப³லைர்ஜலதி⁴ர்ஜலை: ॥ 8॥
யுக்திர்விஶேஷஸித்³தி⁴ஶ்சேத்³விசித்ரார்தா²ந்தராந்வயாத் ।
நவஸ்த்வம் நீரத:³ கோऽபி ஸ்வர்ணைர்வர்ஷஸி யந்முஹு: ॥ 9॥
கார்யம் ப²லோபலம்ப⁴ஶ்சேத்³வ்யாபாராத்³வஸ்துதோऽத² வா ।
அஸாவுதே³தி ஶீதாம்ஶுர்மாநச்சே²தா³ய ஸுப்⁴ருவாம் ॥ 10॥
இத்யாதி³லக்ஷணம் பூ⁴ரி காவ்யஸ்யாஹுர்மஹர்ஷய: ।
ஸ்வர்ணப்⁴ராஜிஷ்ணுபா⁴லத்வப்ரப்⁴ரு’தீவ மஹீபு⁴ஜ: ॥ 11॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
த்ரு’தீயஸ்தேநாஸ்ஸௌ ஸுகவிஜயதே³வேந ரசிதே
சிரம் சந்த்³ராலோகே ஸுக²யது மயூக:²ஸுமநஸ: ॥ 12॥
இதி ஶ்ரீஜயதே³வகவிவிரசிதே சந்த்³ராலோகாலங்காரே லக்ஷணநிரூபணோ நாம
த்ரு’தீயோ மயூக:² ।

4. சதுர்தோ² மயூக:² । அத²கு³ணா: ।
ஶ்லேஷோ விக⁴டமாநார்த²க⁴டமாநத்வவர்ணநம் ।
ஸ து ஶாப்³த:³ஸஜாதீயை: ஶப்³தை³ர்ப³ந்த: ⁴ ஸுகா²வஹ: ॥ 1॥
உல்லஸத்தநுதாம் நீதேऽநந்தே புலககண்டகை: ।
பீ⁴தயா மாநவத்யைவ ஶ்ரியாऽऽஶ்லிஷ்டம் ஹரிம் ஸ்தும: ॥ 2॥
யஸ்மாத³ந்த:ஸ்தி²த:ஸர்வ:ஸ்வயமர்தோ²ऽவபா⁴ஸதே ।
ஸலிலஸ்யேவ ஸூக்தஸ்ய ஸ ப்ரஸாத³இதி ஸ்ம்ரு’த: ॥ 3॥
ஸமதால்பஸமாஸத்வம் வர்ணாத்³யைஸ்துல்யதாऽத² வா ।
ஶ்யாமலா கோமலா பா³லா ரமணம் ஶரணம் க³தா ॥ 4॥
ஸமாதி⁴ரர்த²மஹிமா லஸத்³த⁴நரஸாத்மநா ।

ஸ்யாத³ந்தர்விஶதா யேந கா³த்ரமங்குரிதம் ஸதாம் ॥ 5॥
மாது⁴ர்யம் புநருக்தஸ்ய வைசித்ர்யம் சாருதாவஹம் ।
வயஸ்ய பஶ்ய பஶ்யாஸ்யாஶ்சஞ்சலம் லோசநாஞ்சலம் ॥ 6॥
ஓஜ:ஸ்யாத்ப்ரௌடி⁴ரர்த²ஸ்ய ஸங்க்ஷேபோ வாऽதிபூ⁴யஸ: ।
ரிபும் ஹத்வா யஶ: க்ரு’த்வா த்வத³ஸி: கோஶமாவிஶத் ॥ 7॥
ஸௌகுமார்யமபாருஷ்யம் பர்யாயபரிவர்தநாத் ।
ஸ கதா²ஶேஷதாம் யாத:ஸமாலிங்க³ய மருத்ஸக²ம் ॥ 8॥
உதா³ரதா து வைத³க்³த்⁴யமக்³ராம்யத்வாத் ப்ரு’த²ங்மதா ।
மாநம் முஞ்ச ப்ரியே கிஞ்சில்லோசநாந்தமுத³ஞ்சய ॥ 9॥
ஶ‍்ரு’ங்கா³ர ச ப்ரஸாதே³ ச காந்த்யர்த²வ்யக்திஸங்க்³ரஹ: ।
அமீ த³ஶ கு³ணா: காவ்யே பும்ஸி ஶௌர்யாத³யோ யதா² ॥ 10॥
திலகாத்³யமிவ ஸ்த்ரீணாம் வித³க்³த⁴ஹ்ரு’த³யங்க³மம் ।
வ்யதிரிக்தமலங்காரம் ப்ரக்ரு’தேர்பூ⁴ஷணம் கி³ராம் ॥ 11॥
விசித்ரலக்ஷணோ ந்யாஸோ நிர்வாஹ: ப்ரௌடி⁴ரௌசிதீ ।
ஶாஸ்த்ராந்தரரஹஸ்யோக்தி:ஸங்க்³ரஹோ தி³க் ப்ரத³ர்ஶிதா ॥ 12॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
துரீயஸ்தேநாஸௌ ஸுகவிஜயதே³வேந ரசிதே (சதுர்த²ஸ்தேநாஸௌ)

சிரம் சந்த்³ராலோகே ஸுக²யது மயூக:²ஸுமநஸ: ॥ 13॥
இதி ஶ்ரீஜயதே³வகவிவிரசிதே சந்த்³ராலோகாலங்காரே கு³ணநிரூபணோ நாம
சதுர்தோ² மயூக:² ।

5. பஞ்சமோ மயூக:² । அதா²லங்காரநிருபணாக்²ய: ।
ஶப்³தா³ர்த²யோ: ப்ரஸித்³த்⁴யா வா கவே: ப்ரௌடி⁴வஶேந வா ।
ஹாராதி³வத³லங்கார:ஸந்நிவேஶோ மநோஹர: ॥ 1॥
ஸ்வரவ்யஞ்ஜநஸந்தோ³ஹவ்யூஹா மந்தோ³ஹதோ³ஹதா³ ।
கௌ³ர்ஜக³ஜ்ஜாக்³ரது³த்ஸேகா சே²காநுப்ராஸபா⁴ஸுரா ॥ 2॥
ஆவ்ரு’த்தவர்ணஸம்பூர்ணம் வ்ரு’த்த்யநுப்ராஸவத்³வச: ।
அமந்தா³நந்த³ஸந்தோ³ஹஸ்வச்ச²ந்தா³ஸ்பத³மந்தி³ரம் ॥ 3॥
லாடாநுப்ராஸபூ⁴ர்பி⁴ந்நாபி⁴ப்ராயா புநருக்ததா ।
யத்ர ஸ்யாந்ந புந: ஶத்ரோர்க³ர்ஜிதம் தஜ்ஜிதம் ஜிதம் ॥ 4॥

ஶ்லோகஸ்யார்தே⁴ தத³ர்தே⁴ வா வர்ணாவ்ரு’த்திர்யதி³ த்⁴ருவா ।
ததா³ மதா மதிமதாம் ஸ்பு²டாநுப்ராஸதா ஸதாம் ॥ 5॥
உபமேயோபமாநாதா³வர்தா²நுப்ராஸ இஷ்யதே ।
சந்த³நம் க²லு கோ³விந்த³சரணத்³வந்த்³வவந்த³நம் ॥ 6॥
புநருக்தப்ரதீகாஶம் புநருக்தார்த²ஸந்நிப⁴ம் ।
அம்ஶுகாந்தம் ஶஶீ குர்வந்நம்ப³ராந்தமுபைத்யஸௌ ॥ 7॥
ஆவ்ரு’த்தவர்ணஸ்தப³கம் ஸ்தவகந்தா³ங்குரம் கவே: ।
யமகம் ப்ரத²மா து⁴ர்யமாது⁴ர்யவசஸோ விது:³ ॥ 8॥
காவ்யவித்ப்ரவரைஶ்சித்ரம் க²ட்³க³ப³ந்தா⁴தி³லக்ஷ்யதே ।
தேஷ்வாத்³யமுச்யதே ஶ்லோகத்³வயீஸஜ்ஜநரஞ்ஜிகா ॥ 9॥
காமிநீவ ப⁴வத்க²ட்³க³லேகா² சாருகராலிகா ।
காஶ்மீரஸேகாரக்தாங்கீ³ ஶத்ருகண்டா²ந்திகாஶ்ரிதா ॥ 10॥
உபமா யத்ர ஸாத்³ரு’ஶ்யலக்ஷ்மீருல்லஸதி த்³வயோ: ।
ஹ்ரு’த³யே கே²லதோருச்சைஸ்தந்வங்கீ³ஸ்தநயோரிவ ॥ 11॥
உபமாநோபமேயத்வே யத்ரைகஸ்யைவ ஜாக்³ரத: ।
இந்து³ரிந்து³ரிவேத்யாதௌ³ ப⁴வேதே³வமநந்வய: ॥ 12॥
பர்யாயேண த்³வயோஸ்தச்சேது³பமேயோபமா மதா ।
த⁴ர்மோऽர்த²இவ பூர்ணஶ்ரீரர்தோ² த⁴ர்ம இவ த்வயி ॥ 13॥
விக்²யாதஸ்யோபமாநஸ்ய யத்ர ஸ்யாது³பமேயதா ।
இந்து³ர்முக²மிவேத்யாதௌ³ஸ்யாத்ப்ரதீபோபமா ததா³ ॥ 14॥
உபமாநே து லீலாதி³பதா³ட்⁴யே லலிதோபமா ।
த்வந்நேத்ரயுக³ளம் த⁴த்தே லீலாம் நீலாம்பு³ஜந்மநோ: ॥ 15॥
அநேகார்த²ஸ்ய யுக்³மஸ்ய ஸாத்³ரு’ஶ்யம் ஸ்தப³கோபமா ।
ஶ்ரிதோऽஸ்மி சரணௌ விஷ்ணோர்ப்⁴ரு’ங்க³ஸ்தாமரஸம் யதா² ॥ 16॥
ஸ்யாத்ஸம்பூர்ணோபமா யத்ர த்³வயோரபி விதே⁴யதா ।
பத்³மாநீவ விநித்³ராணி நேத்ராண்யாஸந்நஹர்முகே² ॥ 17॥
யத்ரோபமாநசித்ரேண ஸர்வதா²ப்யுபரஜ்யதே ।
உபமேயமயீ பி⁴த்திஸ்தத்ர ரூபகமிஷ்யதே ॥ 18॥
ஸமாநத⁴ர்மயுக்ஸாத்⁴யாரோபாத்ஸோபாதி⁴ரூபகம் ।
உத்ஸிக்தக்ஷிதிப்⁴ரு’ல்லக்ஷ்யபக்ஷச்சே²த³புரந்த³ர: ॥ 19॥
ப்ரு’த²க்கதி²தஸாத்³ரு’ஶ்யம் த்³ரு’ஶ்யம் ஸாத்³ரு’ஶ்யரூபகம் ।
உல்லஸத்பஞ்சஶாக²ஸ்தே ராஜதே பு⁴ஜபூ⁴ருஹ: ॥ 20॥

ஸ்யாத³ங்க³யஷ்டிரித்யேவம்வித⁴மாபா⁴ஸரூபகம் ।
அங்க³யஷ்டித⁴நுர்வல்லீத்யாதி³ரூபிதரூபகம் ॥ 21॥
பரிணாமோऽநயோர்யஸ்மிந்நபே⁴த:³ பர்யவஸ்யதி ।
காந்தேந ப்ரு’ஷ்டா ரஹஸி மௌநமேவோத்தரம் த³தௌ³ ॥ 22॥
ப³ஹுபி⁴ர்ப³ஹுதோ⁴ல்லேகா²தே³கஸ்யோல்லேகி²தா மதா ।
ஸ்த்ரீபி:⁴ காம: ப்ரியைஶ்சந்த்³ர: கால: ஶத்ருபி⁴ரைக்ஷி ஸ: ॥ 23॥
அதத்²யமாரோபயிதும் தத்²யாபாஸ்திரபஹ்நுதி: ।
நாயம் ஸுதா⁴ம்ஶு: கிம் தர்ஹி வ்யோமக³ங்கா³ஸரோருஹம் ॥ 24॥
பர்யஸ்தாபஹ்நுதிர்யத்ர த⁴ர்மமாத்ரம் நிஷித்⁴யதே ।
நாயம் ஸுதா⁴ம்ஶு: கிம் தர்ஹி ஸுதா⁴ம்ஶு: ப்ரேயஸீமுக²ம் ॥ 25॥
ப்⁴ராந்தாபஹ்நுதிரந்யஸ்ய ஶங்கயாதத்²யநிர்ணயே । (ஶங்காயாம் ப்⁴ராந்திவாரணே)

ஶரீரே தவஸோத்கம்பம் ஜ்வர:கிம் நஸகி²ஸ்மர:॥ 26॥ (தாபம் தநோதிஸோத்கம்பம்)

சே²காபஹ்நுதிரந்யஸ்ய ஶங்கயா தத்²யநிஹ்நவே ।
ப்ரஜல்பந்மத்பதே³லக்³ந: காந்த: கிம் நஹி நூபுர: ॥ 27॥
கைதவம் வ்யஜ்யமாநத்வே வ்யாஜாத்³யைர்நிஹ்நுதே: பதை:³ ।
(கைதவாபஹ்நுதிர்வ்யக்தம் வ்யாஜாத்³யைர்நிஹ்நவே பதை:³ ।)
நிர்யாந்தி ஸ்மரநாராசா: காந்தாத்³ரு’க்பாதகைதவாத் ॥ 28॥
உத்ப்ரேக்ஷோந்நீயதே யத்ர ஹேத்வாதி³ர்நிஹ்நுதிம் விநா ।
த்வந்முக²ஶ்ரீக்ரு’தே நூநம் பத்³மைர்வைராயதே ஶஶீ ॥ 29॥
இவாதி³கபதா³பா⁴வே கூ³டோ⁴த்ப்ரேக்ஷாம் ப்ரசக்ஷதே ।
யத்கீர்திர்விப்⁴ரமஶ்ராந்தாவிவேஶஸ்வர்க³நிம்நகா³ம்॥ 30॥ (த்வகீர்திர்ப்⁴ரமணஶ்ராந்தவிவேஶ)

ஸ்யாத்ஸ்ம்ரு’திப்⁴ராந்திஸந்தே³ஹைஸ்ததே³வாலங்க்ரு’தித்ரயம் ।
பங்கஜம் பஶ்யதஸ்தஸ்யா முக²ம் மே கா³ஹதே மந: ॥ 31॥
அயம் ப்ரமத்தமது⁴பஸ்த்வந்முக²ம் வேத³ பங்கஜம் ।
பங்கஜம் வா ஸுதா⁴ம்ஶுர்வேத்யஸ்மாகம் து ந நிர்ணய: ॥ 32॥
மீலிதம் ப³ஹுஸாத்³ரு’ஶ்யாத்³பே⁴த³வச்சேந்ந ந லக்ஷ்யதே ।
ரஸோ நாலக்ஷி லாக்ஷாயாஶ்சரணே ஸஹஜாருணே ॥ 33॥
ஸாமாந்யம் யதி³ஸாத்³ரு’ஶ்யாத்³பே⁴த³ ஏவ ந லக்ஷ்யதே ।
பத்³மாகரப்ரவிஷ்டாநாம் முக²ம் நாலக்ஷி ஸுப்⁴ருவாம் ॥ 34॥
ஹேதோ:குதோऽபி வைஶிஷ்டயாத்ஸ்பூ²ர்திருந்மீலிதம் மதம் ।
லக்ஷிதாந்யுதி³தே சந்த்³ரே பத்³மாநி ச முகா²நி ச ॥ 35॥

அநுமாநம் ச கார்யாதே:³ காரணாத்³யவதா⁴ரணம் ।
அஸ்தி கிஞ்சித்³யத³நயா மாம் விலோக்ய ஸ்மிதம் மநாக் ॥ 36॥
அர்தா²பத்தி:ஸ்வயம் ஸித்⁴யேத்பதா³ர்தா²ந்தரவர்ணநம் ।
ஸ ஜிதஸ்த்வந்முகே²நேந்து:³ கா வார்தா ஸரஸீருஹாம் ॥ 37॥
ஸ்யாத்காவ்யலிங்க³ம் வாக³ர்தோ²நூதநார்த²ஸமர்பக: ।
ஜிதோऽஸி மந்த³கந்த³ர்ப மச்சித்தேऽஸ்தி த்ரிலோசந: ॥ 38॥
அலங்கார: பரிகர:ஸாபி⁴ப்ராயே விஶேஷணே ।
ஸுதா⁴ம்ஶுகலிதோத்தம்ஸஸ்தாபம் ஹரது வ: ஶிவ: ॥ 39॥
ஸாபி⁴ப்ராயே விஶேஷ்யே து ப⁴வேத்பரிகராங்குர: ।
சதுர்ணாம் புருஷார்தா²நாம் தா³தா தே³வஶ்சதுர்பு⁴ஜ: ॥ 40॥
அக்ரமாதிஶயோக்திஶ்சேத்³ யுக³பத்கார்யகாரணே ।
ஆலிங்க³ந்தி ஸமம் தே³வ ஜ்யாம் ஶராஶ்ச பராஶ்ச தே ॥ 41॥
அத்யந்தாதிஶயோக்திஸ்தத்பௌர்வாபர்யவ்யதிக்ரமே ।
அக்³ரே மாநோ க³த: பஶ்சாத³நுநீதா ப்ரியேண ஸா ॥ 42॥
சபலாதிஶயோக்திஸ்து கார்யே ஹேதுப்ரஸக்திஜே ।
யாமீதி ப்ரியப்ரு’ஷ்டாயா வலயோऽப⁴வதூ³ர்மிகா ॥ 43॥
ஸம்ப³ந்தா⁴திஶயோக்தி:ஸ்யாத்தத³பா⁴வேऽபி தத்³வச: ।
பஶ்ய ஸௌதா⁴க்³ரஸம்ஸக்தம் விபா⁴தி விது⁴மண்ட³லம் ॥ 44॥
பே⁴த³காதிஶயோக்திஶ்சேதே³கஸ்யைவாந்யதோச்யதே ।
அஹோ அந்யைவ லாவண்யலீலா பா³லாகுசஸ்த²லே ॥ 45॥
ரூபகாதிஶயோக்திஶ்சேத்³ரூப்யம் ரூபகமத்⁴யக³ம் ।
பஶ்ய நீலோத்பலத்³வந்த்³வாந்நி:ஸரந்தி ஶிதா: ஶரா: ॥ 46॥
ப்ரௌடோ⁴க்திஸ்தத³ஶக்தஸ்ய தச்ச²க்தத்வாவகல்பநம் ।
கலிந்த³ஜாதீரருஹா: ஶ்யாமலா:ஸரலத்³ருமா: ॥ 47॥
ஸம்பா⁴வநம் யதீ³த்த²ம் ஸ்யாதி³த்யூஹோந்யப்ரஸித்³த⁴யே ।
ஸிக்தம் ஸ்ப²டிககும்பா⁴ந்த:ஸ்தி²திஶ்வேதீக்ரு’தைர்ஜலை: ॥ 48॥
மௌக்திகம் சேல்லதாம் ஸூதே தத்புஷ்பைஸ்தே ஸமம் யஶ: ।
வாஞ்ச்சி²தாத³தி⁴கப்ராப்திரயத்நேந ப்ரஹர்ஷணம் ॥ 49॥
தீ³பமுத்³த்³யோதயேத்³யாவத்தாவத³ப்⁴யுதி³தோ ரவி: ।
இஷ்யமாணவிருத்³தா⁴ர்த²ஸம்ப்ராப்திஸ்து விஷாத³நம் ॥ 50॥
தீ³பமுத்³த்³யோதயேத்³யாவத்தாவந்நிர்வாண ஏவ ஸ: ।
க்ரியாதி³பி⁴ரநேகஸ்ய துல்யதா துல்யயோகி³தா ॥ 51॥

ஸங்குசந்தி ஸரோஜாநி ஸ்வைரிணீவத³நாநி ச ।
ப்ராசீநாசலசூடா³க்³ரசும்பி³பி³ம்பே³ஸுதா⁴கரே ॥ 52॥
ப்ரஸ்துதாப்ரஸ்துதாநாம் ச துல்யத்வே தீ³பகம் மதம் ।
மேதா⁴ம் பு³த: ⁴ ஸுதா⁴மிந்து³ர்பி³ப⁴ர்தி வஸுதா⁴ம் ப⁴வாந் ॥ 53॥
ஆவ்ரு’த்தே தீ³பகபதே³ ப⁴வேதா³வ்ரு’த்திதீ³பகம் ।
தீ³ப்த்யாந்நிர்பா⁴தி பா⁴தீந்து:³ காந்த்யா பா⁴தி ரவிஸ்த்விஷா ॥ 54॥
வாக்யயோரர்த²ஸாமாந்யே ப்ரதிவஸ்தூபமா மதா ।
தாபேந ப்⁴ராஜதே ஸூர்ய: ஶூரஶ்சாபேந ராஜதே ॥ 55॥
சேத்³விம்ப³ப்ரதிபி³ம்ப³த்வம் த்³ரு’ஷ்டாந்தஸ்தத³லங்க்ரு’தி: ।
ஸ்யாந்மல்லப்ரதிமல்லத்வே ஸங்க்³ராமோத்³தா³மஹுங்க்ரு’தி: ॥ 56॥
த்³ரு’ஷ்டாந்தஶ்சேத்³ப⁴வந்மூர்திஸ்தந்ம்ரு’ஷ்டா தை³வது³ர்லிபி: ।
ஜாதா சேத்ப்ராக் ப்ரபா⁴ பா⁴நோஸ்தர்ஹி யாதா விபா⁴வரீ ॥ 57॥
வாக்யார்த²யோ:ஸத்³ரு’ஶயோரைக்யாரோபோ நித³ர்ஶநா ।
யா தா³து: ஸௌம்யதா ஸேயம் ஸுதா⁴ம்ஶோரகலங்கதா ॥ 58॥
வ்யதிரேகோ விஶேஷஶ்சேது³பமாநோபமேயயோ: ।
ஶைலா இவோந்நதா:ஸந்த: கிம் து ப்ரக்ரு’திகோமலா: ॥ 59॥
ஸஹோக்தி:ஸஹபா⁴வஶ்சேத்³பா⁴ஸதே ஜநரஞ்ஜந: ।
தி³க³ந்தமக³மத்³யஸ்ய கீர்தி: ப்ரத்யர்தி²பி:⁴ ஸஹ ॥ 60॥
விநோக்திஶ்சேத்³விநா கிஞ்சித்ப்ரஸ்துதம் ஹீநமுச்யதே ।
வித்³யா ஹ்ரு’த்³யாபி ஸாவத்³யா விநா விநயஸம்பத³ம் ॥ 61॥
ஸமாஸோக்தி: பரிஸ்பூ²ர்தி: ப்ரஸ்துதே ப்ரஸ்துதஸ்ய சேத் ।
அயமைந்த்³ரீமுக²ம் பஶ்ய ரக்தஶ்சும்ப³தி சந்த்³ரமா: ॥ 62॥
க²ண்ட³ஶ்லேஷ: பதா³நாம் சேதே³கைகம் ப்ரு’த²க³ர்த²தா ।
உச்ச²லத்³பூ⁴ரிகீலால: ஶுஶுபே⁴ வாஹிநீபதி: ॥ 63॥
ப⁴ங்க³ஶ்லேஷ: பத³ஸ்தோமஸ்யைவ சேத்ப்ரு’த²க³ர்த²தா ।
அஜராமரதா கஸ்ய நாயோத்⁴யேவ புரீ ப்ரியா ॥ 64॥
அர்த²ஶ்லஷோऽர்த²மாத்ரஸ்ய யத்³யநேகார்த²ஸம்ஶ்ரய: ।
குடிலா: ஶ்யாமலா தீ³ர்கா: ⁴ கடாக்ஷா:குந்தலாஶ்ச தே ॥ 65॥
அப்ரஸ்துதப்ரஶம்ஸா ஸ்யாத்ஸா யத்ர ப்ரஸ்துதாநுகா³ ।
கார்யகாரணஸாமாந்யவிஶேஷாதே³ரஸௌ மதா ॥ 66॥
கமலை: கமலாவாஸை: கிம் கிம் நாஸாதி³ஸுந்த³ரம் ।
அப்யம்பு³தே: ⁴ பரம் பாரம் ப்ரயாந்தி வ்யவஸாயிந: ॥ 67॥

சந்த்³ராலோக:

ப⁴வேத³ர்தா²ந்தரந்யாஸோऽநுஷக்தார்தா²ந்தராபி⁴தா⁴ ।
ஹநூமாநப்³தி⁴மதரத்³து³ஷ்கரம் கிம் மஹாத்மநாம் ॥ 68॥
யஸ்மிந்விஶேஷஸாமாந்யவிஶேஷா:ஸ விகஸ்வர: ।
ஸ ந ஜிக்³யே மஹாந்தோ ஹி து³ர்த⁴ர்ஷா:க்ஷ்மாத⁴ரா இவ ॥ 69॥
கார்யாத்³யை: ப்ரஸ்துதைருக்தே பர்யாயோக்திம் ப்ரசக்ஷதே ।
த்ரு’ணாந்யங்குரயாமாஸ விபக்ஷந்ரு’பஸத்³மஸு ॥ 70॥
உக்திர்வ்யாஜஸ்துதிர்நிந்தா³ஸ்துதிப்⁴யாம் ஸ்துதிநிந்த³யோ: ।
கஸ்தே விவேகோ நயஸி ஸ்வர்க³ம் பாதகிநோऽபி யத் ॥ 71॥
ஆக்ஷேபஸ்து ப்ரயுக்தஸ்ய ப்ரதிஷேதோ⁴ விசாரணாத் ।
சந்த்³ர ஸந்த³ர்ஶயாத்மாநமத²வாஸ்தி ப்ரியாமுக²ம் ॥ 72॥
கூ³டா⁴க்ஷேபோ விதௌ⁴ வ்யக்தே நிஷேதே⁴ சாஸ்பு²டே ஸதி ।
ஹர ஸீதாம் ஸுக²ம், கிம் து சிந்தயாந்தகடௌ⁴கநம் ॥ 73॥
விரோதோ⁴ऽநுபபத்திஶ்சேத்³கு³ணத்³ரவ்யக்ரியாதி³ஷு ।
அமந்த³சந்த³நஸ்யந்த:³ஸ்வச்ச²ந்த³ம் த³ந்த³ஹீதி மாம் ॥ 74॥
ஶ்லேஷாதி³பூ⁴ர்விரோத⁴ஶ்சேத்³விரோதா⁴பா⁴ஸதா மதா ।
அப்யந்த⁴காரிணாऽநேந ஜக³தே³தத்ப்ரகாஶ்யதே ॥ 75॥
அஸம்ப⁴வோऽர்த²நிஷ்பத்தாவஸம்பா⁴வ்யத்வவர்ணநம் ।
கோ வேத³ கோ³பஶிஶுக:ஶைலமுத்பாடயிஷ்யதி ॥ 76॥
விபா⁴வநா விநாபி ஸ்யாத்காரணம் கார்யஜந்ம சேத் ।
பஶ்ய லாக்ஷாரஸாஸிக்தம் ரக்தம் த்வச்சரணத்³வயம் ॥ 77॥
விஶேஷோக்திரநுத்பத்தி: கார்யஸ்ய ஸதி காரணே ।
நமந்தமபி தீ⁴மந்தம் ந லங்க⁴யதி கஶ்சந ॥ 78॥
ஆக்²யாதே பி⁴ந்நதே³ஶத்வே கார்யஹேத்வோரஸங்க³தி: ।
த்வத்³ப⁴க்தாநாம் நமத்யங்க³ம் ப⁴ங்க³மேதி ப⁴வக்லம: ॥ 79॥
விஷமம் யத்³யநௌசித்யாத³நேகாந்வயகல்பநம் ।
க்வாதிதீவ்ரவிஷா:ஸர்பா: க்வாஸௌ சந்த³நபூ⁴ருஹ: ॥ 80॥
ஸமமௌசித்யதோऽநேகவஸ்துஸம்ப³ந்த⁴வர்ணநம் ।
அநுரூபம் க்ரு’தம் ஸத்³ம ஹாரேண குசமண்ட³லம் ॥ 81॥
விசித்ரம் சேத்ப்ரயத்ந:ஸ்யாத்³விபரீதப²லப்ரத:³ ।
நமந்தி ஸந்தஸ்த்ரைலோக்யாத³பி லப்³து⁴ம் ஸமுந்நதிம் ॥ 82॥
அதி⁴கம் போ³த்⁴யமாதா⁴ராதா³தே⁴யாதி⁴கவர்ணநம் ।
யயா வ்யாப்தம் ஜக³த்தஸ்யாம் வாசி மாந்தி ந தே கு³ணா: ॥ 83॥

அந்யோந்யம் நாம யத்ர ஸ்யாது³பகார: பரஸ்பரம் ।
த்ரியாமா ஶஶிநா பா⁴தி ஶஶீ பா⁴தி த்ரியாமயா ॥ 84॥
விஶேஷ: க்²யாதமாதா⁴ரம் விநாப்யாதே⁴யவர்ணநம் ।
க³தேऽபி ஸூர்யே தீ³பஸ்தா²ஸ்தமஶ்சி²ந்த³ந்தி தத்கரா: ॥ 85॥
ஸ்யாத்³வ்யாகா⁴தோऽயதா²காரி வஸ்த்வந்யக்ரியமுச்யதே ।
யைர்ஜக³த்ப்ரீயதே ஹந்தி தைரேவ குஸுமாயுத:⁴ ॥ 86॥
கு³ம்ப:² காரணமாலா ஸ்யாத்³யதா²ப்ராக்ப்ராந்தகாரணை: ।
நயேந ஶ்ரீ: ஶ்ரியா த்யாக³ஸ்த்யாகே³ந விபுலம் யஶ: ॥ 87॥
க்³ரு’ஹீதமுக்தரீத்யர்த²ஶ்ரேணிரேகாவலீ மதா ।
நேத்ரே கர்ணாந்தவிஶ்ராந்தே கர்ணௌ தோ³ர்மூலதோ³லிநௌ ॥ 88॥
தீ³பகைகாவலீயோகா³ந்மாலாதீ³பகமுச்யதே ।
ஸ்மரேண ஹ்ரு’த³யே தஸ்யாஸ்தேந த்வயி க்ரு’தா ஸ்தி²தி: ॥ 89॥
ஸாரோ நாம பதோ³த்கர்ஷ:ஸாரதாயா யதோ²த்தரம் ।
ஸாரம் ஸாரஸ்வதம் தத்ர காவ்யம் தத்ர ஶிவஸ்தவ: ॥ 90॥
உதா³ரஸாரஶ்சேத்³பா⁴தி பி⁴ந்நோऽபி⁴ந்நதயா கு³ண: ।
மது⁴ரம் மது⁴ பீயூஷம் தஸ்மாத்தஸ்மாத்கவேர்வச: ॥ 91॥
யதா²ஸங்க்²யம் த்³விதா⁴ர்தா²ஶ்சேத்க்ரமாதே³கைகமந்விதா ।
ஶத்ரும் மித்ரம் த்³விஷத்பக்ஷம் ஜய ரஞ்ஜய ப⁴ஞ்ஜய ॥ 92॥
பர்யாயஶ்சேத³நேகத்ர ஸ்யாதே³கஸ்ய ஸமந்வய: ।
பத்³மம் முக்த்வா க³தா சந்த்³ரம் காமிநீவத³நோபமா ॥ 93॥
பரிவ்ரு’த்திர்விநிமயோ ந்யூநாப்⁴யதி⁴கயோர்மித:² ।
ஜக்³ராஹைகம் ஶரம் முக்த்வா கடாக்ஷாந் ஶத்ருயோஷிதாம் ॥ 94॥
பரிஸங்க்²யா நிஷித்⁴யைகமந்யஸ்மிந்வஸ்துயந்த்ரணம் ।
ஸ்நேஹக்ஷய: ப்ரதீ³பேஷு ஸ்வாந்தேஷு ந நதப்⁴ருவாம் ॥ 95॥
விகல்பஸ்துல்யப³லயோர்விரோத⁴ஶ்சாதுரீயுத: ।
காந்தாசித்தேऽத⁴ரே வாபி குரு த்வம் வீதராகி³தாம் ॥ 96॥
பூ⁴யஸாமேகஸம்ப³ந்த⁴பா⁴ஜாம் கு³ம்ப:²ஸமுச்சய: ।
நஶ்யந்தி பஶ்சாத்பஶ்யந்தி ப்⁴ரஶ்யந்தி ச தவ த்³விஷ: ॥ 97॥
ஸமாதி: ⁴ கார்யஸௌகர்யம் காரணாந்தரஸந்நிதே:⁴ ।
உத்கண்டி²தாம் ச கலயந் ஜகா³மாஸ்தம் ச பா⁴நுமாந் ॥ 98॥
ப்ரத்யநீகம் ப³லவத: ஶத்ரோ: பக்ஷே பராக்ரம: ।
ஜைத்ரநேத்ராநுகௌ³ கர்ணாவுத்பலாப்⁴யாமத:⁴க்ரு’தௌ ॥ 99॥

ப்ரதீபமுபமாநஸ்ய ஹீநத்வமுபமேயத: ।
த்³ரு’ஷ்டம் சேத்³வத³நம் தஸ்யா: கிம் பத்³மேந கிமிந்து³நா ॥ 100॥
உல்லாஸோந்யமஹிம்நா சேத்³தோ³ஷோ ஹ்யந்யத்ர வர்ண்யதே ।
தத³பா⁴க்³யம் த⁴நஸ்யைவ யந்நாஶ்ரயதி ஸஜ்ஜநம் ॥ 101॥
தத்³கு³ண:ஸ்வகு³ணத்யாகா³த³ந்யத:ஸ்வகு³ணோத³ய: ।
பத்³மராகா³ருணம் நாஸாமௌக்திகம் தேऽத⁴ராஶ்ரிதம் ॥ 102॥
புந:ஸ்வகு³ணஸம்ப்ராப்திர்விஜ்ஞேயா பூர்வரூபதா ।
ஹரகண்டா²ம்ஶுலிப்தோऽபி ஶேஷஸ்த்வத்³யஶஸா ஸித: ॥ 103॥
யத்³வஸ்துநோऽந்யதா²ரூபம் ததா²ஸ்யாத்பூர்வரூபதா ।
தீ³பே நிர்வாபிதே ஹ்யாஸீத்காஞ்சீரத்நைரஹர்மஹ: ॥ 104॥
ஸங்க³தாந்யகு³ணாநங்கீ³காரமாஹுரதத்³கு³ணம் ।
விஶந்நபி ரவேர்மத்⁴யம் ஶீத ஏவ ஸதா³ ஶஶீ ॥ 105॥
ப்ராக்ஸித்³த⁴ஸ்வகு³ணோத்கர்ஷோऽநுகு³ண: பரஸந்நிதே: ⁴ ।
கர்ணோத்பலாநி த³த⁴தே கடாக்ஷைரபி நீலதாம் ॥ 106॥
அவஜ்ஞா வர்ண்யதே வஸ்து கு³ணதோ³ஷாக்ஷமம் யதி³ ।
ம்லாயந்தி யதி³ பத்³மாநி கா ஹாநிரம்ரு’தத்³யுதே: ॥ 107॥
ப்ரஶ்நோத்தரம் க்ரமேணோக்தௌ ஸ்யூதமுத்தரமுத்தரம் ।
யத்ராऽஸௌ வேதஸீ பாந்த² தத்ராஸௌ ஸுதரா ஸரித் ॥ 108॥
பிஹிதம் பரவ்ரு’த்தாந்தஜ்ஞாதுரந்யஸ்ய சேஷ்டிதம் ।
ப்ரியே க்³ரு’ஹாக³தே ப்ராத: காந்தா தல்பமகல்பயத் ॥ 109॥
வ்யாஜோக்தி: ஶங்கமாநஸ்ய ச²த்³மநா வஸ்துகோ³பநம் ।
ஸகி² பஶ்ய க்³ரு’ஹாராமபராகை³ரஸ்மி தூ⁴ஸரா ॥ 110॥
வக்ரோக்தி: ஶ்லேஷகாகுப்⁴யாம் வாச்யார்தா²ந்தரகல்பநம் ।
முஞ்ச மாநம் தி³நம் ப்ராப்தம் மந்த³ நந்தீ³ஹராந்திகே ॥ 111॥
ஸ்வபா⁴வோக்தி:ஸ்வபா⁴வஸ்ய ஜாத்யாதி³ஷு ச வர்ணநம் ।
குரங்கை³ருத்தரங்கா³க்ஷிஸ்தப்³த⁴கர்ணைருதீ³க்ஷ்யதே ॥ 112॥
பா⁴விகம் பூ⁴தபா⁴வ்யர்த²ஸாக்ஷாத்³த³ர்ஶநவர்ணநம் ।
அலம் விலோகயாத்³யாபி யுத்⁴யந்தேऽத்ர ஸுராஸுரா: ॥ 113॥
தே³ஶாத்மவிப்ரக்ரு’ஷ்டஸ்ய த³ர்ஶநம் பா⁴விகச்ச²வி: ।
த்வம் வஸந் ஹ்ரு’த³யே தஸ்யா:ஸாக்ஷாத்பஞ்சேஷுரீக்ஷ்யஸே ॥ 114॥
உதா³த்தம்ரு’த்³தி⁴ஶ்சரிதம் ஶ்லாக்⁴யம் சாந்யோபலக்ஷணம் ।
ஸாநௌ யஸ்யாப⁴வத்³யுத்³த⁴ம் தத்³தூ⁴ர்ஜடிகிரீடிநோ: ॥ 115॥

அத்யுக்திரத்³பு⁴தாதத்²யஶௌர்யௌதா³ர்யாதி³வர்ணநம் ।
த்வயி தா³தரி ராஜேந்த்³ர யாசகா: கல்பஶாகி²ந: ॥ 116॥
ரஸபா⁴வததா³பா⁴ஸபா⁴வஶாந்திநிப³ந்த⁴நா: ।
ரஸவத்ப்ரேயஊர்ஜஸ்வித்ஸமாஹிதமயாபி⁴தா: ⁴ ॥ 117॥
பா⁴வாநாமுத³ய:ஸந்தி: ⁴ ஶப³லத்வமிதி த்ரய: ।
அலங்காராநிமாந்ஸப்த கேசிதா³ஹுர்மநீஷிண: ॥ 118॥
ஶுத்³தி⁴ரேகப்ரதா⁴நத்வம் ததா²ஸம்ஸ்ரு’ஷ்டிஸங்கரௌ ।
ஏதேஷாமேவ விந்யாஸாந்நாலங்காராந்தராண்யமீ ॥ 119॥
ஸர்வேஷாம் ச ப்ரதித்³வந்த்³வப்ரதிச்ச²ந்த³பி⁴தா³ப்⁴ரு’தாம் ।
உபாதி: ⁴ க்வசிது³த்³பி⁴ந்ந:ஸ்யாத³ந்யத்ராபி ஸம்ப⁴வாத் ॥ 120॥
மாலா பரம்பரா சைஷாம் பூ⁴யஸாமநுகூலகே ।
மநுஷ்யே ப⁴வத: க்வாபி ஹ்யலங்காராங்க³தாம் க³தே ॥ 121॥
ஶப்³தே³ பதா³ர்தே² வாக்யார்தே² வாக்யார்த²ஸ்தப³கே ததா² ।
ஏதே ப⁴வந்தி விந்யாஸா:ஸ்வபா⁴வாதிஶயாத்மகா: ॥ 122॥
கஸ்யாப்யதிஶயஸ்யோக்தேரித்யந்வர்த²விசாரணாத் ।
ப்ராயேணாமீ ஹ்யலங்காரா பி⁴ந்நா நாதிஶயோக்தித: ॥ 123॥
அலங்காரப்ரதா⁴நேஷு த³தா⁴நேஷ்வபி ஸாம்யதாம் ॥
வைலக்ஷண்யம் ப்ரதிவ்யக்தி ப்ரதிபா⁴தி முகே²ஷ்விவ ॥ 124॥
அலங்காரேஷு தத்²யேஷு யத்³யநாஸ்தா² மநீஷிணாம் ॥
தத³ர்வாசீநபே⁴தே³ஷு நாம்நாம் நாம்நாய இஷ்யதாம் ॥ 125॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
சதுர்த:²ஸைகோऽயம் ஸுகவிஜயதே³வேந ரசிதே
சிரம் சந்த்³ராலோகே ஸுக²யது மயூக:²ஸுமநஸ: ॥ 126॥
இதி ஶ்ரீஜயதே³வகவிவிரசிதே சந்த்³ராலோகாலங்காரேऽலங்காரநிருபணாக்²ய:
பஞ்சமோ மயூக:² ।

6.ஷஷ்டோ² மயூக:² । அத² ரஸதீதிவ்ரு’த்திவிசார: ।
ஆலம்ப³நோத்³தீ³பநாத்மா விபா⁴வ: காரணம் த்³விதா⁴ ।
கார்யோऽநுபா⁴வோ பா⁴வஶ்ச ஸஹாயோ வ்யபி⁴சார்யபி ॥ 1॥
க³லத்³வேத்³யாந்தரோத்³பே⁴த³ம் ஹ்ரு’த³யேஷ்வஜடா³த்மநாம் ॥

மிலந்மலயஜாலேப இவாஹ்லாத³ம் விகாஸயந் ॥ 2॥
காவ்யே நாட்யே ச கார்யே ச விபா⁴வாத்³யைர்விபா⁴வித: ॥
ஆஸ்வாத்³யமாநைகதநு:ஸ்தா²யீபா⁴வோ ரஸ:ஸ்ம்ரு’த: ॥ 3॥
ரத்யாக்²யஸ்தா²யிபா⁴வாத்மா வல்லபா⁴தி³விபா⁴வித: ॥
ஆலஸ்யேர்ஷ்யாஜுகு³ப்ஸாப்⁴யோ விநா ஸஞ்சாரிபி⁴ர்யுத: ॥ 4॥
அநுபா⁴வை: கடாக்ஷாத்³யைருந்மாதா³த்³யைர்யதா²க்ரமம் ।
ஸம்போ⁴கோ³ விப்ரலம்ப⁴ஶ்ச ஶ‍்ரு’ங்கா³ரோ த்³விவிதோ⁴ மத: ॥ 5॥
ஹாஸஸ்தா²யீ ரஸோ ஹாஸ்யோ விபா⁴வாத்³யைர்யதா²க்ரமம் ।
வைரூப்யபு²ல்லக³ண்ட³த்வாவஹித்தா²த்³யை:ஸமந்வித: ॥ 6॥
அபீ⁴ஷ்டவிப்ரயோகா³ஶ்ருபாதக்³லாந்யாதி³பி: ⁴ க்ரமாத் ।
விபா⁴வாத்³யைர்யத: ஶோகஸ்தா²யீ ஸ்யாத் கருணோ ரஸ: ॥ 7॥
க்ரோத⁴ஸ்தா²யீ ரஸோ ரௌத்³ரோ விபா⁴வாத்³யை:ஸமந்வித: ।
மாத்ஸர்யஹஸ்தநிஷ்பேஷஸம்மோஹாத்³யைர்யதா²க்ரமம் ॥ 8॥
உத்ஸாஹாக்²யஸ்தா²யிபா⁴வ: ப்ரபா⁴வாதி³விபா⁴வபூ: ⁴ ।
வீரோऽநுபா⁴வை:ஸ்தை²ர்யாத்³யைர்பா⁴வைர்க³ர்வாதி³பி⁴ர்யுத: ॥ 9॥
வ்யாக்⁴ராதி³பி⁴ர்விபா⁴வைஸ்து வேபிதாத்³யநுபா⁴வப்⁴ரு’த் ।
பா⁴வைர்மோஹாதி³பி⁴ர்யுக்தோ ப⁴யஸ்தா²யீ ப⁴யாநக: ॥ 10॥
ஸ்தா²யீ ஜுகு³ப்ஸா பீ³ப⁴த்ஸோ விபா⁴வாத்³யைர்யதா²க்ரமம் ।
அநிஷ்டேக்ஷணநிஷ்டீ²வமோஹாத்³யா:ஸம்மதா: க்ரமாத் ॥ 11॥
அத்³பு⁴தோ விஸ்மயஸ்தா²யீ மாயாதி³கவிபா⁴வபூ: ⁴ ।
ரோமாஞ்சாத்³யநுபா⁴வோऽயம் ஸ்தம்பா⁴தி³வ்யபி⁴சாரிக: ॥ 12॥
நிர்வேத³ஸ்தா²யிக: ஶாந்த:ஸத்ஸங்கா³தி³விபா⁴வபூ: ⁴ ।
க்ஷமாதி³காநுபா⁴வோऽயம் ஸ்தம்பா⁴தி³வ்யபி⁴சாரிக: ॥ 13॥
ரதிர்தே³வாதி³விஷயா ஸந்தி ச வ்யபி⁴சாரிண: ।
வேத்³யமாநா நிக³த்³யந்தே பா⁴வா:ஸாஹித்யவேதி³பி: ⁴ ॥ 14॥
நிர்வேத³க்³லாநிஶங்காக்²யாஸ்ததா²ஸூயாமத³ஶ்ரமா: ।
ஆலஸ்யம் சைவ தை³ந்யம் ச சிந்தா மோஹ:ஸ்ம்ரு’திர்த்⁴ரு’தி: ॥ 15॥
வ்ரீடா³ சபலதா ஹர்ஷ ஆவேகோ³ ஜட³தா ததா² ।
க³ர்வோ விஷாத³ஔத்ஸுக்யம் நித்³ராபஸ்மார ஏவ ச ॥ 16॥
ஸுப்தம் ப்ரபோ³தோ⁴ऽமர்ஷஶ்சாப்யவஹித்த²மதோ²க்³ரதா ।
மதிர்வ்யாதி⁴ஸ்ததோ²ந்மாத³ஸ்ததா² மரணமேவ ச ॥ 17॥
த்ராஸஶ்சைவ விதர்கஶ்ச விஜ்ஞேயா வ்யபி⁴சாரிண: ।

த்ரயஸ்த்ரிம்ஶதி³மே பா⁴வா:ஸமாக்²யாதாஸ்து நாமத: ॥ 18॥
ஸர்வஸாதா⁴ரணப்ரேமப்ரஶ்ரயாதி³ஸ்வரூபயா ।
அநௌசித்யா ரஸாபா⁴ஸா பா⁴வாபா⁴ஸாஶ்ச கீர்திதா: ॥ 19॥
பா⁴வஸ்ய ஶாந்திருத³ய:ஸந்தி: ⁴ ஶப³லதா ததா² ।
காவ்யஸ்ய காஞ்சநஸ்யேவ குங்குமம் காந்திஸம்பதே³ ॥ 20॥
ஆ துர்யமா ஸப்தமம் ச யதே²ஷ்டைரஷ்டமாதி³பி: ⁴ ।
ஸமாஸ:ஸ்யாத்பதை³ர்ந ஸ்யாத்ஸமாஸ:ஸர்வதா²பி ச ॥ 21॥
பாஞ்சாலிகீ ச லாடீயா கௌ³டீ³யா ச யதா²ரஸம் ।
வைத³ர்பீ⁴ ச யதா²ஸங்க்²யம் சதஸ்ரோ ரீதய:ஸ்ம்ரு’தா: ॥ 22॥
மது⁴ராயாம் ஸமாக்ராந்தா வர்க³ஸ்தா:² பஞ்சமைர்நிஜை: ।
லகாரஶ்ச லஸம்யுக்தோ ஹ்ரஸ்வவ்யவஹிதௌ ரணௌ ॥ 23॥
ரேபா²க்ராந்தா வர்க்³யயணாஷ்டவர்கா³த்பஞ்சமாத்³ரு’தே ।
கபாக்ராந்தஸ்தவர்க:³ஸ்யாத்ப்ரௌடா⁴யாம் ச கமூர்த⁴தா ॥ 24॥
ஸர்வைரூர்த்⁴வை:ஸகாரஸ்ய ஸர்வை ரேப²ஸ்ய ஸர்வதா² ।
ரஹோர்த்³வேதா⁴ து ஸம்யோக:³ பருஷாயாம் ஶஷௌ ஸ்வத: ॥ 25॥
லகாரோऽந்யைரஸம்யுக்தோ லக⁴வோ க⁴மதா⁴ ரஸௌ ।
லலிதாயாம் ததா² ஶேஷா ப⁴த்³ராயாமிதிவ்ரு’த்தய: ॥ 26॥
அங்க³ப⁴ங்கோ³ல்லஸல்லீலா தருணீ ஸ்மரதோரணம் ।
தர்ககர்கஶபூர்ணோக்திப்ராப்தோத்கடதி⁴யாம் வ்ரு’தா² ॥ 27॥
வீப்ஸோத்ஸர்பந்முகா²க்³ரார்த்³ரம் ப³ர்ஹீ ஜஹ்ரே க்ரு’ஶஸ்த்ரு’ஷம் ।
லலநா ரப⁴ஸம் த⁴த்தே க⁴நாடோபே மஹீயஸி ॥ 28॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
மயூக²ஸ்தேபா³ஸௌ ஸுகவிஜயதே³வேந ரசிதே
சிரம் சந்த்³ராலோகே மஹதி ரு’துஸங்க்²ய:ஸுக²யது ॥ 29॥
இதி ஶ்ரீஜயதே³வகவிவிரசிதே சந்த்³ராலோகாலங்காரே ரஸதீதிவ்ரு’த்திவிசாரோ நாம
ஷஷ்டோ² மயூக:² ।

7.ஸப்தமோ மயூக:² । அத² த்⁴வநிநிரூபண: ।
வ்ரு’த்திபே⁴தை³ஸ்த்ரிபி⁴ர்யுக்தா ஸ்ரோதோபி⁴ரிவ ஜாஹ்நவீ ।
பா⁴ரதீ பா⁴தி க³ம்பீ⁴ரா குடிலா ஸரலா க்வசித் ॥ 1॥

ஸாம்முக்²யம் வித³தா⁴நாயா:ஸ்பு²டமர்தா²ந்தரே கி³ர: ॥
கடாக்ஷ இவ லீலாக்ஷ்யா வ்யாபாரோ வ்யஞ்ஜநாத்மக: ॥ 2॥
அவிவக்ஷிதவாச்யஸ்ய த்³வௌ பே⁴தௌ³ வாச்யமேவ சேத் ।
அர்தா²ந்தரே ஸங்க்ரமிதமத்யந்தம் வா திரஸ்க்ரு’தம் ॥ 3॥
த்³வௌ விவக்ஷிதவாச்யஸ்ய லக்ஷ்யாலக்ஷ்யக்ரமாத்மகௌ ।
சத்வாரிம்ஶத்³யுதைகேந பே⁴தா:³ஷட் சாநயோ: க்ரமாத் ॥ 4॥
த்ரிதா⁴ ஶப்³தா³ர்த²தத்³யுக்³மஶக்திஜந்மா ஸ்பு²டக்ரமாத் ।
ரஸபா⁴வததா³பா⁴ஸப்ரமுக²ஸ்த்வஸ்பு²டக்ரமாத் ॥ 5॥
வஸ்த்வலங்காரயோர்வ்யக்தேர்பே⁴தௌ³ த்³வௌ ஶப்³த³ஶக்திஜௌ ।
அர்த²ஶக்திஸமுத்த²ஸ்ய பே⁴தா³ த்³வாத³ஶ தத்³யதா² ॥ 6॥
சத்வாரோ வஸ்த்வலங்காரமலங்காரஸ்து வஸ்து யத் ।
அலங்காரமலங்காரோ வஸ்து வஸ்து வ்யநக்தி தத் ॥ 7॥
வக்து: கவிநிப³த்³த⁴ஸ்ய கவேர்வா ப்ரௌடி⁴நிர்மித: ।
ஸ்வஸித்³தோ⁴ வா வ்யஞ்ஜகோऽர்த²ஶ்சத்வாரஸ்த்ரிகு³ணாஸ்தத: ॥ 8॥
ஶப்³தா³ர்தோ²ப⁴யபூ⁴ரேக:ஸ ச வாக்யைகஸம்ஶ்ரய: ।
பதை³கதே³ஶே ரசநாவர்ணவாக்யபதே³ஷ்வபி ॥ 9॥
ப்ரப³ந்தே⁴ சேதி ஷோடா⁴ऽஸௌ ரஸாத்³யாக்²யோऽஸ்பு²டக்ரம: ।
ஏஷு ஸப்தத³ஶஸ்வேகம் பரித்யஜ்யாஸ்பு²டக்ரமம் ॥ 10॥
யே ஷோட³ஶாத்³யா த்³விகு³ணாஸ்தே ஸ்யுர்வாக்யபதா³ஶ்ரயாத் ।
ப்ரப³ந்தே⁴ऽபி த்³வாத³ஶ ஸ்யுரர்த²ஶக்திபு⁴வோ பி⁴த:³ ॥ 11॥
த்³வாத்ரிம்ஶத்³ த்³வாத³ஶைக:ஷட் ஸர்வஸங்கலிதத்⁴வநே: ।
பே⁴தா:³ஸ்யுரேகபஞ்சாஶத் ஸம்பி⁴ந்நாஸ்து ஸஹஸ்ரஶ: ॥ 12॥
வக்த்ரு’ஸ்யூதம் போ³த⁴யிதும் வ்யங்க்³யம் வக்துரபீ⁴ப்ஸிதம் ॥
ஸ்வாங்குரிதமதத்³ரூபம் ஸ்வயமுல்லஸிதம் கி³ர: ॥ 13॥
கஶ்சித் ஸாதா⁴ரண: கஶ்சிதா³மந்த்ர்ய ப்ரதிபோ³தி⁴த: ।
கஶ்சித்தடஸ்த:² கஶ்சிச்ச போ³தி⁴தப்ரதிபோ³தி⁴த: ॥ 14॥
இத்யேவம் போ³த்³த்⁴ரு’வைசித்ர்யாத்³வக்த்ரு’ஸ்யூதம் சதுர்வித⁴ம் ।
உபேக்ஷாநிஹ்நவாப்⁴யாம் ச த்³விதா⁴ ஸ்வாங்குரிதம் மதம் ॥ 15॥
பூ⁴தாதி³காலபே⁴தே³ந நிஹ்நவ:ஸ்யாத³நேகதா⁴ ।
அநேநாபி ப்ரபே⁴தே³ந வ்யக்திவல்லீ விஜ்ரு’ம்ப⁴தே ॥ 16॥
நாநாப்ரபே⁴தா³ நியதா க்வசித் ப்ரகரணாதி³நா ।
அர்தே²ऽர்த²மந்யம் யம் வக்தி தத்³வாச்யவ்யங்க்³யமிஷ்யதே ॥ 17॥

மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
மயூக²ஸ்தேநாஸௌ ஸுகவிஜயதே³வேந ரசிதே
சிரம் சந்த்³ராலோகே மஹதி முநிஸங்க்²ய:ஸுக²யது ॥ 18॥
இதி ஶ்ரீஜயதே³வகவிவிரசிதே சந்த்³ராலோகாலங்காரே த்⁴வநிநிரூபணோ நாம
ஸப்தமோ மயூக:² ।

8.அஷ்டமோ மயூக:² । அத²கு³ணீபூ⁴தவ்யங்க்³யநிரூபண: ।
யத்³வ்யஜ்யமாநம் மநஸஸ்தைமித்யாய ஸ நோ த்⁴வநி: ।
அந்யதா² து கு³ணீபூ⁴தவ்யங்க்³யமாபதிதம் த்ரிதா⁴ ॥ 1॥
வ்யக்த ஏவ கசித்³வ்யங்க்³ய: கசித³ர்த²ஸ்வபா⁴வத: ।
க்வசிச்சாருதரஸ்யாக்³ரே ஸ விமுஞ்சதி சாருதாம் ॥ 2॥
அகூ³ட⁴ம் கலயேத³ர்தா²ந்தரஸங்க்ரமிதாதி³கம் ।
விஸ்ம்ரு’த: கிமபாந்நாத²ஸ த்வயா கும்ப⁴ஸம்ப⁴வ: ॥ 3॥
அபரஸ்ய ரஸாதே³ஶ்சேத³ங்க³மந்யத்³ரஸாதி³கம் ।
ஹா ஹா ! மத்குசகாஶ்மீரலிப்தம் பி⁴ந்நமுர: ஶரை: ॥ 4॥
ததா² வாச்யஸ்ய ஸித்³த்⁴யங்க³ம் நௌரர்தோ² வாரிதே⁴ர்யதா² ।
ஸம்ஶ்ரித்ய தரணிம் தீ⁴ராஸ்தரந்தி வ்யாதி⁴வாரிதீ⁴ந் ॥ 5॥
அஸ்பு²டம் ஸ்தநயோரத்ர கோகஸாத்³ரு’ஶ்யவந்மதம் ।
குங்குமாக்தம் ஸ்தநத்³வந்த்³வம் மாநஸம் மம கா³ஹதே ॥ 6॥
ஸந்தி³க்³த⁴ம் யதி³ஸந்தே³ஹோ தை³ர்க்⁴யாத்³யுத்பலயோரிவ ।
ஸம்ப்ராப்தே நயநே தஸ்யா: ஶ்ரவணோத்தம்ஸபூ⁴மிகாம் ॥ 7॥
துல்யப்ராதா⁴ந்யமிந்து³த்வமிவ வாச்யேந ஸாம்யப்⁴ரு’த் ।
காந்தே த்வதா³நநருசா ம்லாநிமேதி ஸரோருஹம் ॥ 8॥
அஸுந்த³ரம் யதி³ வ்யங்க்³யம் ஸ்யாத்³வாச்யாத³மநோஹரம் ।
ஸரஸ்யாமீலத³ம்போ⁴ஜே சக்ர: காந்தாம் விலோகதே ॥ 9॥
காகுஸ்த²ம் ப்ரணதோऽம்போ⁴தி⁴ரத்³ய மாத்³யது ராவண: ।
இத்யஷ்டதா⁴ கு³ணீபூ⁴தவ்யங்க்³யமங்கீ³க்ரு’தம் பு³தை: ⁴ ॥ 10॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
மயூக²ஸ்தேநாஸௌ ஸுகவிஜயதே³வேந ரசிதே

சிரம் சந்த்³ராலோகே மஹதி வஸுஸங்க்²ய:ஸுமநஸ: ॥ 11॥
இதி ஶ்ரீஜயதே³வகவிவிரசிதே சந்த்³ராலோகாலங்காரே கு³ணீபூ⁴தவ்யங்க்³யநிரூபணோ
நாமாஷ்டமோ மயூக:² ।

9. நவமோ மயூக:² । அத²லக்ஷணாநிரூபண: ।
முக்²யார்த²ஸ்யாவிவக்ஷாயாம் பூர்வார்வாசீ ச ரூடி⁴த: ।
ப்ரயோஜநாச்ச ஸம்ப³த்³த⁴ம் வத³ந்தீ லக்ஷணா மதா ॥ 1॥
லக்ஷணீயஸ்வஶப்³த³ஸ்ய மீலநாமீலநாத்³த்³விதா⁴ ।
லக்ஷணா ஸா த்ரிதா⁴ ஸித்³த⁴ஸாத்⁴யஸாத்⁴யாங்க³பே⁴த³த: ॥ 2॥
ஸ்பு²டாஸ்பு²டப்ரபே⁴தே³ந ப்ரயோஜநமபி த்³விதா⁴ ।
விது:³ஸ்பு²டம் தடஸ்த²த்வாத³ர்த²க³த்வாத்³த்³விதா⁴ பு³தா: ⁴ ॥ 3॥
அஸ்பு²டம் சார்த²நிஷ்ட²த்வாத்தடஸ்த²த்வாத³பி த்³விதா⁴ ।
லக்ஷ்யலக்ஷகநிஷ்ட²த்வாத³ர்த²ஸம்ஸ்த²மபி த்³விதா⁴ ॥ 4॥
லக்ஷகஸ்த²ம் ஸ்பு²டம் யத்ர ஸா விசக்ஷணலக்ஷணா ।
அஸ்பு²டத்வம் தடஸ்த²த்வம் லக்ஷ்யஸ்த²த்வமமுஷ்ய ச ॥ 5॥
அந்யாஸ்திஸ்ர இதி வ்யக்தா ஶக்தித:ஸா சதுர்விதா⁴ ।
இந்து³ரேவைஷ தத்³வக்த்ரமுத்கர்ஷோ லக்ஷ்யதே முகே² ॥ 6॥
ப்ரதீ³பம் வர்த⁴யேத்தத்ர தடஸ்த²ம் மங்க³ளோத³ய: ।
படோऽயம் த³க்³த⁴ இத்யாதௌ³ஸ்பு²டம் நாஸ்தி ப்ரயோஜநம் ॥ 7॥
அம்ரு’தம் ஸூக்தமித்யாதௌ³லக்ஷ்யஸ்த²மதிஹ்ரு’த்³யதா ।
ஆபி⁴முக்²யாத் ஸந்நிதா⁴நாத்ததா²ऽऽகாரப்ரதீதித: ॥ 8॥
கார்யகாரணபா⁴வாத்ஸா வாச்யவாசகபா⁴வத: । (கார்யகாரணபா⁴வாச்ச)
இத்யேவமாதே:³ஸம்ப³ந்தா⁴த் கிஞ்சாந்யஸ்மாச்சதுஷ்டயாத் ॥ 9॥
ஸாத்³ரு’ஶ்யாத்ஸமவாயாத்ஸாவைபரீத்யாத் க்ரியாந்வயாத் । (ஸ்யாத்³வைபரீத்யாத்)
ஸாரோபாத்⁴யவஸாநாக்²யே கௌ³ணஶுத்³தே⁴ப்ரு’த²க் ப்ரு’த²க் ॥ 10॥
(கௌ³ணஶுத்³தே⁴ऽஷ்டதா⁴ ப்ரு’த²க்)

கௌ³ணம் ஸாரோபமுத்³தி³ஷ்டமிந்து³ர்முக²மிதீத்³ரு’ஶம் ।
கௌ³ணம் ஸாத்⁴யவஸாநம் ஸ்யாதி³ந்து³ரேவேத³மீத்³ரு’ஶம் ॥ 11॥
ஶுத்³த⁴ம் ஸாரோபமுத்³தி³ஷ்டமாயுர்க்⁴ரு’தமிதீத்³ரு’ஶம் ।
ஶுத்³த⁴ம் ஸாத்⁴யவஸாநம் ஸ்யாதா³யுரேவேத³மீத்³ரு’ஶம் ॥ 12॥
உபாதா³நார்பணத்³வாரே த்³வே சாந்யே இதி ஷட்³விதா⁴ ।

குந்தா விஶந்தி க³ங்கா³யாம் கோ⁴ஷோ நிவஸதீதி ச ॥ 13॥
லக்ஷ்யலக்ஷகவைஶிஷ்ட்யவைஶிஷ்ட்யாத்³த்³விவிதா⁴ புந: ।
ஸரஸம் காவ்யமம்ரு’தம் வித்³யா ஸ்தி²ரதரம் த⁴நம் ॥ 14॥
ததா²ஸஹேதுரததா²பே⁴த³பி⁴ந்நா ச குத்ரசித் ।
ஸௌந்த³ர்யேணைஷ கந்த³ர்ப:ஸா ச மூர்திமதீ ரதி: ॥ 15॥
ஶப்³தே³ பதா³ர்தே² வாக்யார்தே²ஸங்க்²யாயாம் காரகே ததா² ।
லிங்கே³ சேயமலங்காராங்குரபீ³ஜதயா ஸ்தி²தா ॥ 16॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
மயூக²ஸ்தேநாஸௌ ஸுகவிஜயதே³வேந ரசிதே
சிரம் சந்த்³ராலோகே மஹதி நவஸங்க்²ய:ஸுக²யது ॥ 17॥
இதி ஶ்ரீஜயதே³வகவிவிரசிதே சந்த்³ராலோகாலங்காரே லக்ஷணாநிரூபணோ நாம
நவமோ மயூக:² ।

10. த³ஶமோ மயூக:² । அபி⁴தா⁴நிரூபண: ।
த⁴ர்மம் கஞ்சித் புரஸ்க்ரு’த்ய ப்ராய: ஶப்³த:³ ப்ரவர்ததே ।
யதா²ர்த²ம் ஸ்பஷ்டமாசஷ்டே ஶப்³த³ஸ்தாமபி⁴தா⁴ம் விது:³ ॥ 1॥
ஜாத்யா கு³ணேந க்ரியயா வஸ்துயோகே³ந ஸம்ஜ்ஞயா ।
நிர்தே³ஶேந ததா²ப்ராஹு:ஷட்³விதா⁴மபி⁴தா⁴ம் பு³த: ⁴॥ 2॥ (நிர்தே³ஶேந ச மந்யந்தே)

கௌ³ர்நீல: பாசகோ த³ண்டீ³ டி³த்த:² கம்ஸ இதி க்ரமாத் । (கௌ:³ ஶுக்ல:)

கம் ஸம்ஹிநஸ்தி கம்ஸாரிர்நரம் ச கம் ஸமாஶ்ரிதம் ॥ 3॥ (கத²ம் ஹிநஸ்தீதி)

ந யோகா³தே³ராயதநம் ந ஸங்கேதநிகேதநம் ।
வ்ரு’த்த்யா நிர்தே³ஶஶப்³தோ³ऽயம் முக்²யயா ஸ்வாபி⁴தே⁴யயா ॥ 4॥
பீயூஷவர்ஷப்ரப⁴வம் சந்த்³ராலோகமநோஹரம் ।
ஸுதா⁴நிதா⁴நமாஸாத்³ய ஶ்ரயத்⁴வம் விபு³தா⁴ முத³ம் ॥ 5॥
ஜயந்தி யாஜ்ஞிகஶ்ரீமந்மஹாதே³வாங்க³ஜந்மந: ॥
ஸூக்திபீயூஷவர்ஷஸ்ய ஜயதே³வகவேர்கி³ர: ॥ 6॥
மஹாதே³வ:ஸத்ரப்ரமுக²மக²வித்³யைகசதுர:
ஸுமித்ரா தத்³ப⁴க்திப்ரணிஹிதமதிர்யஸ்ய பிதரௌ ।
மயூக²ஸ்தேநாஸௌ ஸுகவிஜயதே³வேந ரசிதே
சிரம் சந்த்³ராலோகே மஹதி த³ஶஸங்க்²ய:ஸுக²யது ॥ 7॥

இதி ஶ்ரீஜயதே³வகவிவிரசிதே சந்த்³ராலோகாலங்காரேऽபி⁴தா⁴நிரூபணோ நாம
த³ஶமோ மயூக:² ॥ 10॥
ஸமாப்தோऽயம் சந்த்³ராலோக: ।

Encoded and proofread by Sira Athale

Chandralokah

pdf was typeset on April 20, 2025

Please send corrections to sanskrit@cheerful.com

22 sanskritdocuments.org


	Document Information
	Document Text
	1. ப்ரத²மோ மயூக:² । அத² வாக்³விசார: ।
	2. த்³விதீயோ மயூக:² । அத² தோ³ஷா: ।
	3. த்ரு'தீயோ மயூக:² । அத² லக்ஷணாநி ।
	4. சதுர்தோ² மயூக:² । அத² கு³ணா: ।
	5. பஞ்சமோ மயூக:² । அதா²லங்காரநிருபணாக்²ய: ।
	6. ஷஷ்டோ² மயூக:² । அத² ரஸதீதிவ்ரு'த்திவிசார: ।
	7. ஸப்தமோ மயூக:² । அத² த்⁴வநிநிரூபண: ।
	8. அஷ்டமோ மயூக:² । அத² கு³ணீபூ⁴தவ்யங்க்³யநிரூபண: ।
	9. நவமோ மயூக:² । அத² லக்ஷணாநிரூபண: ।
	10. த³ஶமோ மயூக:² । அபி⁴தா⁴நிரூபண: ।

	Document Credits

